
সুষ্ঠু নির্বাচনের মাধ্যমে শেখ হাসিনার

হাতকে শক্তিশালী করতে জনগণকে ঐক্যবদ্ধ থাকতে হবে

                                                  -- শিল্প প্রতিমন্ত্রী

ঢাকা (মিরপুর), ৬ চৈত্র (২০ মার্চ) :


শিল্প প্রতিমন্ত্রী কামাল আহমেদ মজুমদার বলেছেন, জাতীয়  সেøাগান ‘জয় বাংলা’ যারা এখনো বলে না, তারা আসলে দেশের স্বাধীনতা ও স্বাধীনতার আদর্শে বিশ্বাস করে না। তারা স্বাধীনতাবিরোধী। তাদের বিরুদ্ধে সজাগ থেকে উন্নয়নের ধারা অব্যাহত রাখতে বঙ্গবন্ধুর সুযোগ্য কন্যা প্রধানমন্ত্রী শেখ হাসিনার দক্ষ নেতৃত্বে আগামী দিনেও সুষ্ঠু নির্বাচনের মাধ্যমে তাঁর হাতকে শক্তিশালী করার জন্য জনগণকে সাথে নিয়ে ঐক্যবদ্ধভাবে কাজ করার আহ্বান জানান প্রতিমন্ত্রী।


প্রতিমন্ত্রী আজ মিরপুর আদর্শ উচ্চ বিদ্যালয় মাঠে জাতির পিতা বঙ্গবন্ধু শেখ মুজিবুর রহমানের ১০২তম জন্মবার্ষিকী ও জাতীয় শিশু দিবস ২০২২ উপলক্ষ্যে আয়োজিত আলোচনা সভা ও দোয়া অনুষ্ঠানে প্রধান অতিথি হিসেবে বক্তৃতায় এ কথা বলেন।


প্রতিমন্ত্রী বলেন, ১৯৭১ সালে ৭ মার্চ ঢাকার রেসকোর্স ময়দানে সেদিন বঙ্গবন্ধু শেখ মুজিবুর রহমান

১৯ মিনিটের ভাষণের মধ্য দিয়ে আনুষ্ঠানিকভাবে এদেশের স্বাধীনতার ঘোষণা দেন এবং মুক্তিযুদ্ধের নির্দেশনা দেন। তাঁর ডাকে সাড়া দিয়ে এদেশের মুক্তিযোদ্ধারা বুকের তাজা রক্ত দিয়ে এদেশকে স্বাধীন করে। আজ স্বাধীনতাবিরোধীরা নানা ষড়যন্ত্রে মাথাচাড়া দিয়ে উঠেছে। তাদের বিরুদ্ধে সজাগ থাকতে হবে।


অনুষ্ঠানে ঢাকা মহানগর উত্তর আওয়ামী লীগের কাফরুল থানার ৯৪ নং ওয়ার্ডের সভাপতি মোঃ মইজ উদ্দিনের সভাপতিত্বে অন্যান্যের মধ্যে বক্তব্য রাখেন ঢাকা মহানগর উত্তর আওয়ামী লীগের সভাপতি শেখ বজলুর রহমান, সাধারণ সম্পাদক এস এম মান্নান কচি এবং আওয়ামী লীগের অঙ্গ সংগঠনের নেতৃবৃন্দ ।


এর আগে প্রতিমন্ত্রী বঙ্গবন্ধুর ১০২তম জন্মদিন উপলক্ষ্যে কেক কাটেন এবং তাঁর আত্মার শান্তি কামনা করে মোনাজাত করেন।

Ambassador of Qatar calls on Foreign Minister Dr. Momen

Dhaka, 20 March :   

New Ambassador of Qatar Seraya Ali Al-Qahtani paid a call on Foreign Minister Dr. A K Abdul Momen on today. The Foreign Minister welcomed the Ambassador and assured him all support from the Ministry. 

The Ambassador expressed his commitment to further strengthen relations with Bangladesh. He briefed the Minister about the interest of Qatar government for enhancing trade and investment with Bangladesh. The Ambassador praised the role of the Bangladesh Government for its steady economic growth and continued socio economic development. 

The Minister thanked the government of Qatar for hosting a large number of Bangladesh expatriates and for extending standard salaries and working environment. The Foreign Minister informed the Ambassador that the Bangladesh side is waiting to receive Amir of Qatar in Bangladesh. He requests the Ambassador to arrange the visit at a convenient time. He also informed the Ambassador about investment opportunities in Bangladesh and expressed hope that during his tenure trade and investment between Bangladesh and Qatar will expand especially at Special Economic Zones. The Minister requests the Ambassador to pursue the Qatar government to provide more LNG supply to Bangladesh. He also requested the Ambassador to facilitate family visas for Bangladeshi expatriates living in Qatar. The Minister appreciated the government of Qatar for supporting each other in the international forum. He expressed his satisfaction over the preparation taken by the Qatar government to host the FIFA World Cup 2022. The Ambassador thanked the Minister for receiving him despite his busy schedule.

রাষ্ট্রপতির নিকট দুদকের বার্ষিক প্রতিবেদন পেশ

ঢাকা, ৬ চৈত্র (২০ মার্চ) :


দুর্নীতি দমন কমিশনের (দুদক) চেয়ারম্যান মোহাম্মদ মঈনউদ্দীন আবদুল্লাহ আজ বঙ্গভবনে রাষ্ট্রপতি মোঃ আবদুল হামিদের নিকট কমিশনের বার্ষিক প্রতিবেদন ২০২০ ও ২০২১ পেশ করেন।


দুদক কমিশনার ডঃ মোঃ মোজাম্মেল হক খান এবং মোঃ জহুরুল হক ও  সচিব মোহাম্মদ মাহবুব হোসেন এ সময় উপস্থিত ছিলেন।


সাক্ষাৎকালে দুদক চেয়ারম্যান প্রতিবেদনের বিভিন্ন দিক এবং কমিশনের সার্বিক কর্মকাণ্ড সম্পর্কে রাষ্ট্রপতিকে অবহিত করেন। 


দুর্নীতি  উন্নয়ন ও অগ্রগতির প্রধান অন্তরায় উল্লেখ করে রাষ্ট্রপতি দুর্নীতি দমনে প্রতিকারের চেয়ে প্রতিরোধ এর ওপর গুরুত্বারোপ করেন। তিনি বলেন, দুর্নীতি করে কেউ যাতে পার না পায় তা নিশ্চিত করতে কার্যকর ব্যবস্থা নিতে হবে। রাষ্ট্রপতি আবদুল হামিদ দুর্নীতি দমন কার্যক্রমকে গতিশীল করতে তথ্যপ্রযুক্তির ব্যবহার বাড়ানোর  পরামর্শ দেন। এছাড়া তদন্ত ও অনুসন্ধান প্রক্রিয়ায় সংশ্লিষ্ট কর্মকর্তাদের স্বচ্ছতা ও জবাবদিহি নিশ্চিত করারও নির্দেশ দেন রাষ্ট্রপতি।


রাষ্ট্রপতি কার্যালয়ের সচিব সম্পদ বড়ুয়া, সামরিক সচিব মেজর জেনারেল এস এম সালাহ উদ্দিন ইসলাম, প্রেস সচিব মোঃ জয়নাল আবেদীন, সচিব সংযুক্ত  মোঃ ওয়াহিদুল ইসলাম খান এবং নির্বাচন কমিশনের সচিব মোঃ হুমায়ুন কবীর খন্দকার এ সময় উপস্থিত ছিলেন।

#

ইমরানুল/পাশা/সাহেলা/মোশারফ/মাহমুদ/জয়নুল/২০২২/২০১৫ঘণ্টা  

তথ্যবিবরণী 








              নম্বর : ১১৬৫
দুঃখী মানুষের মুখে হাসি ফুটানোর চেষ্টা করে যাবেন প্রধানমন্ত্রী

                                              -- পানি সম্পদ প্রতিমন্ত্রী

বরিশাল, ৬ চৈত্র (২০ মার্চ):  

পানি সম্পদ প্রতিমন্ত্রী জাহিদ ফারুক বলেছেন,  দুঃখী মানুষের কথা চিন্তা করেন প্রধানমন্ত্রী শেখ হাসিনা, তার সরকার যতদিন থাকবে ততদিন তিনি দুঃখী মানুষের মুখে হাসি ফুটানোর চেষ্টা করে যাবেন। প্রধানমন্ত্রী রমজান মাস আসার আগেই বিপুল সংখ্যক পরিবারকে ভর্তুকি মূল্যে টিসিবির পণ্য বিক্রয় কার্যক্রমের আওতায় এনেছেন। 

আজ বরিশাল সদর উপজেলার রায়পাশা-কড়াপুর ইউনিয়ন পরিষদ মাঠে পবিত্র রমজান উপলক্ষ্যে প্রধানমন্ত্রীর নির্দেশনায় নিম্নআয়ের পরিবারের জন্য ভর্তুকি মূল্যে টিসিবির পণ্য বিক্রয় কার্যক্রমের উদ্বোধন অনুষ্ঠানে প্রতিমন্ত্রী এসব কথা বলেন।

প্রতিমন্ত্রী জাহিদ বলেন, নিম্নআয়ের মানুষদের কষ্ট লাঘবে প্রধানমন্ত্রী সারাদেশে ১ কোটি ২০ লাখ পরিবারকে ভর্তুকি মূল্যে টিসিবির পণ্য দিচ্ছেন। যার মধ্যে বরিশাল সিটি করপোরেশনের ৯০ হাজারসহ গোটা জেলায় ২ লাখ ১৯ হাজার ৯২১ টি পরিবার রয়েছে। বরিশাল জেলার মধ্যে সদর উপজেলায় ১৫ হাজার ২৭০ পরিবার আর এই রায়পাশা-কড়াপুর ইউনিয়নে ১ হাজার ৪৭২ পরিবারকে ভর্তুকি মূল্যে টিসিবির পণ্য দেয়া হবে। যাদের ভিজিডি কার্ড রয়েছে, যারা করোনাকালীন সময়ে আড়াই হাজার করে টাকা পেয়েছেন তাদেরকে এই খাদ্য সহায়তা দেয়া হচ্ছে।

উপকার ভোগীদের উদ্দেশ্যে প্রতিমন্ত্রী বলেন, যে কার্ডটি আপনাদের দেয়া হয়েছে, সেটি কোন অবস্থাতেই কাউকে দিবেন  না এবং হারিয়ে ফেলবেন না।  এটা মূল্যবান সম্পদ হিসেবে আগলিয়ে রাখবেন।

প্রতিমন্ত্রী বলেন, মহামারি করোনার ব্যপকতার সময় প্রধানমন্ত্রী বিভিন্ন প্রনোদনার মাধ্যমে খেটে খাওয়া, অসহায়-দুঃখী মানুষদের আর্থিক সহায়তা, ত্রাণ সহায়তা ও খাদ্য সহায়তা দিয়েছেন। বিনামূল্যে করোনা ভ্যাকসিন দিয়েছেন। সরকার ৪০ হাজার কোটি টাকার ভ্যাকসিন ক্রয় করেছেন। 

সাংবাদিকদের এক প্রশ্নের জবাবে প্রতিমন্ত্রী বলেন, যারা লাইনে দাঁড়াতে পারেন না, সবার সম্মুখে হাত পাততে পারেন না। কিন্তু বিপদে রয়েছেন, তাদের জন্য একটি মোবাইল নম্বর চালু করা হবে। তারা সেই নম্বরে ফোন দিলে  আমার পক্ষ থেকে তাদের খাদ্য সহায়তা দেয়ার উদ্যোগ নেয়া হবে।
অনুষ্ঠানে সভাপতিত্ব করেন বরিশালের জেলা প্রশাসক জসীম উদ্দীন হায়দার। এসময় উপস্থিত ছিলেন বরিশাল সদর উপজেলা নির্বাহী কর্মকর্তা মনিরুজ্জামান, বিসিসি'র ২০নং ওয়ার্ড কাউন্সিলর জিয়াউর রহমান বিপ্লব ও  সদর উপজেলার ভাইস চেয়ারম্যান অ্যাডভোকেট মাহাবুবুর রহমান মধু।

8th US-Bangladesh Partnership Dialogue held
Dhaka, 20 March 2022:
 
After a pause of two years due to the global COVID-19 pandemic situation, Bangladesh and the United States held the 8th round of the annual Partnership Dialogue today in Dhaka. While Bangladesh side was led by Foreign Secretary (Senior Secretary) Ambassador Masud Bin Momen, the visiting US delegation was led by US Under Secretary of State for Political Affairs Ambassador Victoria Nuland. This was indeed the first in-person political dialogue of Dhaka with the Biden Administration, also being further significant due to the 50th anniversary of the establishment of diplomatic relations between two countries. During the Dialogue, two sides discussed on the current status of the whole gamut of US-Bangladesh bilateral relations encompassing political, economic and security domains; and also, on ways and means to further enhance the ties between two friendly nations. 


The two governments reaffirmed their commitment to enduring partnership, highlighting close cooperation on security, development, humanitarian assistance, and counterterrorism. The two governments agreed to continue to cooperate closely to advance a shared vision of a free, open, inclusive, peaceful, and secure Indo-Pacific region. In this regard, Foreign Secretary Masud underscored the need for having economic component in the IPS, in response of which the US side informed that a Economic Framework of the IPS would be released soon. Both sides also exchanged ideas on important issues of bilateral, regional, and global interest and concern, including the current situation in Ukraine, Afghanistan and Palestine.


Foreign Secretary Masud underscored that the shared commitment to democratic governance and human rights serves as the fundamental basis for Bangladesh-US partnership. Bangladesh reiterated its strong commitment to upholding all kinds of civil and political rights of the people. He expressed Bangladesh’s concern over the recent sanctions imposed by the US Department of Treasury and of State on the RAB, underscoring that this might adversely affect Bangladesh’s sincere efforts to combat terrorism and transnational crimes. He also expressed Bangladesh’s willingness to engage in free and frank discussion with the US in this regard with the view to uplift the sanctions. The US side assured of continued discussions on this issue and appreciated the Government’s willingness to engage. Two sides also discussed on other human rights and labour rights related issues. Bangladesh delegation also raised the issue of the deportation of Rashed Chowdhury, the convicted killer the Father of the Nation.  

Discussion on the issue of repatriation of forcibly displaced Rohingyas also took place. Bangladesh side deeply appreciated the strong political and humanitarian support of the US on the Rohingys issue, and underscored Bangladesh’s priority on the repatriation of the displaced Rohingyan as soon as possible. Foreign Secretary Masud suggested that the recently concluded MoU between Bangladesh and UNHCR on Bhasan Char should pave the way for US humanitarian assistance in Bhasan Char. Under Secretary Nuland assured of the US’s continued political and humanitarian support for the Rohingya crisis. 


Both sides also discussed on strengthening economic ties, including through the upcoming visit to Bangladesh of the US-Bangladesh Business Council in April 2022. Foreign Secretary Masud underscored the need for diversification of US investment of Bangladesh, and highlighted the investment opportunity existing in Bangladesh, including the special economic zones and high tech parks. He also called upon the US side to consider restoring GSP facilities for Bangladeshi RMG exports, and also requested US support for the trade facilitation proposals for graduating LDCs in the auspices of the WTO. Bangladesh also sought for US cooperation in developing the Blue Economy, Also US support for resuming direct flight to New York was sought for. Both sides also expressed interest to bolster security and defence cooperation as well as maritime cooperation.


The Dialogue was held in a friendly and cordial atmosphere.  Both sides reiterated their commitment to further strengthen the partnership between the two countries and take the relationship to greater heights. The 9th round of Bangladesh US-Bangladesh Partnership Dialogue will take place in Washington DC next year. 

বিএনপি যতই ঘণ্টা বাজায়, জনগণ ততই আওয়ামী লীগের পক্ষ নেয়

                                                     -- তথ্য ও সম্প্রচার মন্ত্রী

পঞ্চগড়, ৬ চৈত্র (২০ মার্চ) :


বিএনপি যতই সরকারের বিদায় ঘণ্টা বাজায়, ততই জনগণ আওয়ামী লীগকে সমর্থন দেয় বলেছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্মুদ।


আজ পঞ্চগড় জেলা আওয়ামী লীগের ত্রি-বার্ষিক সম্মেলনে যোগ দিতে সেখানে পৌঁছালে সার্কিট হাউজ চত্বরে সাংবাদিকদের সাথে মতবিনিময়কালে মন্ত্রী বলেন, ২০০৯ সালে আমরা সরকার গঠন করার কয়েক মাস পর থেকেই আন্দোলনের নামে বিএনপি বলে আসছে- এই সরকারের দিন ঘনিয়ে এসেছে। রিজভী সাহেব বলেছেন, সরকারের বিদায় ঘন্টা বেজে গেছে। তারা যতই এসব বলে আসছে, জনগণ ততই আমাদের পক্ষ নিয়েছে।


‘বিএনপি  নেতারা নয়াপল্টন অফিসে বসে বসে প্রতিদিনই আমাদের বিদায় ঘণ্টা বাজান, কিন্তু তাদের সেই ঘণ্টা বাজানোতে জনগণ সাড়া দেবে না’ উল্লেখ করে মন্ত্রী বলেন, ‘জনগণের রায় নিয়ে প্রধানমন্ত্রী বঙ্গবন্ধুকন্যা শেখ হাসিনা পরপর তিনবার রাষ্ট্র পরিচালনা করছেন। জনগণ জননেত্রী শেখ হাসিনার সাথে আছে, আওয়ামী লীগের সাথে আছে। ইনশাআল্লাহ আগামী নির্বাচনেও বিপুল ভোটে জয় লাভ করে আওয়ামী লীগ শেখ হাসিনার নেতৃত্বে সরকার গঠন করবে।’


মন্ত্রী আরো বলেন, বিএনপি’র ক্রমাগত অপপ্রচার সত্ত্বেও জাতিসংঘের সুখী দেশের সূচকে বাংলাদেশ আগের চেয়ে ৭ ধাপ এগিয়ে গেছে। ভারত, পাকিস্তান এখন বাংলাদেশের পেছনে। এই করোনার মধ্যেও বাংলাদেশে সুখ সমৃদ্ধি বৃদ্ধি পেয়েছে। বিএনপি যেসব কথা বলছে, জাতিসংঘের এই রিপোর্টের পরে তাদের লজ্জা হওয়া উচিত।


গতকাল জাতীয় প্রেসক্লাবে বিএনপি মহাসচিবের বক্তব্য প্রসঙ্গে তথ্য ও সম্প্রচারমন্ত্রী বলেন, মির্জা ফখরুল সাহেব প্রেসক্লাবে গিয়ে বিএনপি ঘরোনা সাংবাদিকদের সামনে অনেক কথা বলেছেন। বাংলাদেশে সংবাদপত্রসহ সকল গণমাধ্যম যে ধরনের স্বাধীনতা ভোগ করে সেটি পৃথিবীর অনেক উন্নয়নশীল দেশের জন্য উদাহরণ। প্রধানমন্ত্রী যেভাবে দেশে গণমাধ্যমের স্বাধীনতা নিশ্চিত করেছেন এবং গত ১৩ বছরে যেভাবে গণমাধ্যমের বিকাশ ঘটেছে, অনেক উন্নয়নশীল দেশ তো বটেই অনেক উন্নত দেশেও এতো স্বাধীনতা নেই।


পঞ্চগড় ২ আসনের সংসদ সদস্য ও রেলপথমন্ত্রী নুরুল ইসলাম সুজন, বাংলাদেশ আওয়ামী লীগের কোষাধ্যক্ষ এইচ এন আশিকুর রহমান এমপি, সংসদ সদস্য মজাহারুল হক প্রধান, বাংলাদেশ আওয়ামী লীগের রংপুর বিভাগীয় সাংগঠনিক সম্পাদক সাখাওয়াত হোসেন শফিক, কেন্দ্রীয় কমিটির সদস্য হোসনে আরা লুৎফা ডালিয়া, এডভোকেট সফুরা বেগম রুমি, পঞ্চগড় জেলা পরিষদের চেয়ারম্যান ও জেলা আওয়ামী লীগের সাধারণ সম্পাদক আনোয়ার সাদাত সম্রাট এ সময় উপস্থিত ছিলেন।


পরে আওয়ামী লীগ নেতৃবৃন্দ পঞ্চগড় জেলা আওয়ামী লীগের ত্রি-বার্ষিক সম্মেলনে যোগ দেন।

টিসিবি'র পণ্যে দেশের এক কোটি পরিবারের প্রায় পাঁচ কোটি মানুষ উপকৃত হবেন
                                                                              ----বাণিজ্যমন্ত্রী
রংপুর (কাউনিয়া) ৬ চৈত্র (২০ মার্চ):  

বাণিজ্যমন্ত্রী টিপু মুনশি, বলেছেন, টিসিবি'র পণ্যে দেশের এক কোটি পরিবারের প্রায় পাঁচ কোটি মানুষ উপকৃত হবেন। দেশে কোনো পণ্যের অভাব নেই। প্রয়োজনের চেয়ে অনেক বেশি মজুত রয়েছে। কোনো অসাধু ব্যবসায়ী কৃত্রিম উপায়ে পণ্যের মূল্য বৃদ্ধির চেষ্টা করলে কঠোর ব্যবস্থা নেয়া হবে। আন্তর্জাতিক বাজারে পণ্যের মূল্য বৃদ্ধির কারণে বাংলাদেশেও এর প্রভাব পড়েছে। দেশে ভোজ্যতেলের চাহিদার প্রায় ৯০ ভাগ বিদেশ থেকে আমদানি করতে হয়। ইতোমধ্যে এ পণ্য আমদানিতে ১৫ ভাগ শুল্ক কমানো হয়েছে, এছাড়া উৎপাদন ও ভোক্তা পর্যায়ে ভ্যাট প্রত্যাহার করা হয়েছে। ইতোমধ্যে এর সুফল ভোক্তারা পেতে শুরু করেছে। গত কয়েকদিনে ভোজ্যতেলের দাম বাড়েনি বরং কমেছে। আন্তর্জাতিক বাজারে দাম কমলে দেশেও কমবে। মন্ত্রী বলেন, কোনো অসাধু ব্যবসায়ীকে সুযোগ নিতে দেয়া হবে না। প্রধানমন্ত্রী শেখ হাসিনা দেশের মানুষের জন্য ভাবেন। দেশের মানুষের কল্যাণে কাজ করছেন। দেশে কৃষি ক্ষেত্রে উৎপাদন বেড়েছে, মৎস্য চাষে ব্যাপক উন্নতি হয়েছে। 

 
মন্ত্রী আজ রংপুর জেলার কাউনিয়া  উপজেলার বালাপাড়া ইউনিয়ন পরিষদে উপজেলা প্রশাসন আয়োজিত পবিত্র রমজান উপলক্ষ্যে ভর্তুকি মূল্যে দেশের নিম্ন আয়ের এককোটি পরিবারের নিকট টিসিবি'র  নিত্যপ্রয়োজনীয় পণ্য বিক্রয় কার্যক্রমের আনুষ্ঠানিক উদ্বোধন অনুষ্ঠানে প্রধান অতিথির বক্তৃতায় এসব কথা বলেন।

মন্ত্রী বলেন, এ বিশেষ কার্ডগুলো সংরক্ষণ করবেন। মধ্য রমজানে আবার পণ্য দেয়া হবে। ডিলারদের সততার সাথে পণ্য বিক্রয় করতে হবে। সাংবাদিকসহ সংশ্লিষ্ট সকলের দায়িত্ব এগুলো তদারকি করা।

 
এর পরে বাণিজ্যমন্ত্রী কাউনিয়া উপজেলা কমপ্লেক্স রোটারি ক্লাব অভ্‌ উত্তরা এবং অপু মুনশি মেমোরিয়াল ট্রাস্টের আয়োজনে  এবং রংপুর মেডিকেল কলেজের সহযোগিতায় দিনব্যাপী " স্বাস্থ্য সেবা ও চক্ষু পরীক্ষা ক্যাম্পের উদ্বোধন করেন"। 

অবৈধভাবে চাল মজুদ করে দাম বাড়ানোর চেষ্টা করলে কঠোর ব্যবস্থা গ্রহণ করা হবে

                                                                                         -- খাদ্যমন্ত্রী

কুষ্টিয়া, ৬ চৈত্র (২০ মার্চ) :


খাদ্যমন্ত্রী সাধন চন্দ্র মজুমদার বলেছেন, দেশে পর্যাপ্ত ধান ও চাল উৎপাদন হয়। তারপরও চালের দাম বাড়ছে, যা অত্যন্ত দুঃখজনক। এসময় চালের বাজার নিম্নমুখী রাখতে সংশ্লিষ্ট সকলের সহযোগিতা চান মন্ত্রী।


আজ কুষ্টিয়া জেলা প্রশাসনের আয়োজনে জেলা প্রশাসকের সম্মেলনক্ষে অবৈধ মজুতদারি রোধে করণীয় ও বাজার তদারকি সংক্রান্ত মতবিনিময় সভায় প্রধান অতিথির বক্তৃতায় মন্ত্রী এসব কথা বলেন।


মন্ত্রী বলেন, এই মুহূর্তে দেশে চালের পর্যাপ্ত মজুত রয়েছে। তারপরও ধাপে ধাপে চালের দাম বাড়ছে, যা কাক্সিক্ষত নয়। এর কারণ খতিয়ে দেখতে আমরা মাঠ পর্যায়ের পরিস্থিতি পর্যবেক্ষণ করছি। মাঠ পর্যায়ের সঠিক তথ্য আমাদের পরিকল্পনা গ্রহণে কাজে লাগবে।


মন্ত্রী আরো বলেন, রমজান মাসে চালের দাম বাড়ানো যাবে না। চালের দাম ধাপেধাপে কমাতে হবে। তাছাড়া চালের বস্তায় ধানের জাত ও উৎপাদনের তারিখ উল্লেখ করতে হবে। তার গাইড লাইন আমরা দ্রুত পাঠিয়ে দেব। কেউ অবৈধভাবে চাল মজুত করে দাম বাড়ানোর চেষ্টা করলে তাদের বিরুদ্ধে কঠোর ব্যবস্থা গ্রহণ করা হবে। কাউকে ছাড় দেওয়া হবে না। 


কুষ্টিয়া জেলা প্রশাসক (ডিসি) মোঃ সাইদুল ইসলামের সভাপতিত্বে অনুষ্ঠানে বিশেষ অতিথি হিসেবে বক্তব্য রাখেন খাদ্য মন্ত্রণালয়ের সচিব ড. নাজমানারা খানুম, খাদ্য অধিদপ্তরের মহাপরিচালক সাখাওয়াত হোসেন।


এর আগে মন্ত্রী কুষ্টিয়ার খাজানগরে ফ্রেস এগ্রো লিমিটেড, রশিদ এগ্রো ফুড লিমিটেড ও দেশ এগ্রো লিমিটেড এ আকস্মিক পরিদর্শন করেন। পরিদর্শনকালে উল্লেখিত মিলগুলোতে অবৈধ মজুত দেখতে পান। অবৈধভাবে মজুতকৃত চাল দ্রুত বাজারজাত করার জন্য মিল মালিকদের নির্দেশনা দেন তিনি। এছাড়াও মন্ত্রী অবৈধ মজুতদারি রোধে নিয়মিত অভিযান পরিচালনা করতে জেলা প্রশাসনকে নির্দেশনা দেন।

#

কামাল/পাশা/সাহেলা/মোশারফ/মাহমুদ/জয়নুল/২০২২/১৯৪৫ঘণ্টা

তথ্যবিবরণী 








             নম্বর : ১১৬০
গ্রাম-গঞ্জের বর্জ্যকেও সুষ্ঠু ব্যবস্থাপনায় আনতে কাজ করছে সরকার

                                                     --স্থানীয় সরকার মন্ত্রী

ঢাকা, ৬ চৈত্র (২০ মার্চ):  


স্থানীয় সরকার মন্ত্রী মোঃ তাজুল ইসলাম বলেছেন, শহরের পাশাপাশি প্রত্যন্ত গ্রাম-গঞ্জে উৎপন্ন বর্জ্যকেও একটি সুষ্ঠু ব্যবস্থাপনার মধ্যে আনতে কাজ করছে সরকার। 

মন্ত্রী আজ রাজধানীর সিরড্যাপ মিলনায়তনে আয়োজিত 'Solid Waste Management Information Sharing' বিষয়ক সভায় প্রধান অতিথির বক্তব্যে এসব কথা বলেন।

মন্ত্রী বলেন, মানুষের সক্ষমতা বৃদ্ধির পাশাপাশি বর্জ্য উৎপাদন বৃদ্ধি পেয়েছে। দেশে অতীতে যে পরিমাণ বর্জ্য উৎপাদন হতো তার পরিমাণ বহুগুণ বেড়েছে। কারণ মানুষের অর্থনৈতিক সক্ষমতা বেড়েছে। মানুষের আয় বাড়লে ভোগ বাড়বে এটাই স্বাভাবিক। আর ভোগ বাড়লে ময়লা-আবর্জনাও বৃদ্ধি পাবে।


মন্ত্রী জানান, বর্জ্য সকল দেশের জন্যই একটি চ্যালেঞ্জ। বর্জ্যকে একটি সুষ্ঠু ব্যবস্থাপনায় আনতে স্থানীয় সরকার বিভাগের নেতৃত্বে কাজ চলছে। ইতোমধ্যে প্রধানমন্ত্রীর অনুমোদন নিয়ে ঢাকার দুই সিটি কর্পোরেশন, গাজীপুর, চট্টগ্রাম, নারায়ণগঞ্জ সিটি কর্পোরেশনে বর্জ্য থেকে বিদ্যুৎ উৎপাদন শুরুর ব্যবস্থা করা হয়েছে। পর্যায়ক্রমে সকল সিটি কর্পোরেশন এবং জেলা-উপজেলা ও পৌরসভাতেও বর্জ্য থেকে বিদ্যুৎ উৎপাদন করা হবে। উন্নত বিশ্ব যেভাবে বর্জ্য কালেকশন করে ইনসিনারেশনের মাধ্যমে বিদ্যুৎ উৎপাদন করছে, সেই ফর্মূলা ফলো করেই আমাদের দেশেও কাজ করা হচ্ছে।

নদী-নালা, খাল-বিল, লেক ও খালসহ যত্রতত্র ময়লা আবর্জনা ফেলা থেকে সবাইকে বিরত থাকার আহ্বান জানিয়ে মোঃ তাজুল ইসলাম বলেন, গ্রামেও এখন প্রচুর ময়লা-আবর্জনা উৎপন্ন হয়। গৃহস্থালি, শিল্প-কলকারখানা, কনস্ট্রাকশন বর্জ্য, মেডিকেল বর্জ্য এবং ময়লা-আবর্জনাতে ক্ষতিকারক অনেক উপাদান থাকে, যা মানুষের স্বাস্থ্যের ক্ষতিকর। 


এ প্রসঙ্গে তিনি আরো বলেন, ঢাকা উত্তর ও দক্ষিণ সিটি কর্পোরেশনে প্রতিদিন প্রায় তিন হাজার টন, চট্টগ্রামে দুই হাজার পাঁচশো টন, গাজীপুরে দুই হাজার টন এবং নারায়ণগঞ্জে প্রচুর বর্জ্য উৎপন্ন হচ্ছে। এসব বর্জ্য থেকে বিদ্যুৎ উৎপাদনের কাজ চলছে। এতে করে বর্জ্য ব্যবস্থাপনায় বৈপ্লবিক পরিবর্তন আসবে।

সেকেন্ডারি ট্রান্সফার স্টেশন-এসটিএস-এ ময়লা-আবর্জনা রাখায় প্রচুর দুর্গন্ধ ছড়িয়ে পড়ে। এতে করে পথচারী এবং আশপাশের বসবাসরত মানুষের ব্যাপক সমস্যা হয়। তাই দুর্গন্ধ যেন না ছড়ায় এবং প্রযুক্তিগত বিকল্প ব্যবস্থার সুযোগ আছে কিনা তা পর্যালোচনা করার জন্য সংশ্লিষ্টদের নির্দেশ দেন।


মন্ত্রী বলেন, বঙ্গবন্ধুর স্বপ্ন ছিল মানুষের ভাগ্যের উন্নয়ন ঘটিয়ে দেশকে সোনার বাংলায় পরিণত করা। কিন্তু ৭৫ এর ১৫ই আগস্ট বঙ্গবন্ধুকে শহিদ করার পর সে স্বপ্নের পথ রুদ্ধ হয়ে পড়ে। প্রধানমন্ত্রী শেখ হাসিনা ক্ষমতায় এসে বঙ্গবন্ধুর স্বপ্ন-বাস্তবে রূপ দিতে কাজ শুরু করেন। স্বাধীনতার পর এতো অল্প সময়ের মধ্যে বাংলাদেশ যে উন্নয়ন অর্জন করেছে তা বিশ্বে বিস্ময় সৃষ্টি করেছে। দেশ পরিচিতি পেয়েছে উন্নয়নের রোল মডেল হিসেবে।


দেশের উন্নয়নের জন্য প্রধানমন্ত্রী শেখ হাসিনার নেতৃত্বে সকলকে ঐক্যবদ্ধ থাকার আহ্বান জানান মন্ত্রী।

স্থানীয় সরকার বিভাগের সচিব হেলালুদ্দীন আহমদের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন বাংলাদেশে নিযুক্ত জাপানের রাষ্ট্রদূত ইতো নাওকি।


এছাড়া সভায় জাইকার কান্ট্রি রিপ্রেজেন্টেটিভ, স্থানীয় সরকার বিভাগের ঊর্ধ্বতন কর্মকর্তাগণ, সকল সিটি কর্পোরেশনের প্রধান নির্বাহী কর্মকর্তা ও সচিব, বর্জ্য ব্যবস্থাপনা সংক্রান্ত কর্মকর্তা ও বিশেষজ্ঞগণ উপস্থিত ছিলেন।

#

তথ্যবিবরণী 








              নম্বর : ১১৫৯
নির্বাচনকে সামনে রেখে বিএনপি ষড়যন্ত্রে লিপ্ত, নেতাকর্মীদের প্রস্তুত থাকতে হবে
                                                                                    -- কৃষিমন্ত্রী
টাঙ্গাইল, ৬ চৈত্র (২০ মার্চ):  

কৃষিমন্ত্রী ও আওয়ামী লীগের প্রেসিডিয়াম সদস্য ড. মোঃ আব্দুর রাজ্জাক বলেছেন, আগামী দুই বছর পরে জাতীয় নির্বাচন। এ নির্বাচনকে সামনে রেখে বিএনপিসহ সরকারবিরোধী দলগুলো নানা রকম ষড়যন্ত্রে লিপ্ত রয়েছে। তারা অনবরত মিথ্যাচার করছে। এ পরিস্থিতি মোকাবিলা করার জন্য আমাদের নেতাকর্মীদেরকে রাজনৈতিকভাবে প্রস্তুত থাকতে হবে। এই প্রস্তুতির জন্য দলের বিভিন্ন স্তরের সম্মেলন খুবই গুরুত্বপূর্ণ। সম্মেলনের মাধ্যমে দলকে আরো সুসংগঠিত করে সকল ষড়যন্ত্রের বিরুদ্ধে রুখে দাঁড়াতে হবে।
 
আজ টাঙ্গাইল শহরের শহিদ স্মৃতি পৌর উদ্যানে জেলা মহিলা আওয়ামী লীগের ত্রিবার্ষিক সম্মেলনে প্রধান অতিথির বক্তব্যে মন্ত্রী এসব কথা বলেন।
 
মন্ত্রী বলেন, একটি সুষ্ঠু সুন্দর নির্বাচন অনুষ্ঠানের জন্য নির্বাচন কমিশনকে সহযোগিতা করা আওয়ামী লীগের দায়িত্ব, বর্তমান সরকারের দায়িত্ব। নির্বাচনকে বানচাল করতে বিএনপিসহ যারা ষড়যন্ত্র করছে-তাদেরকে মোকাবিলা করাও আওয়ামী লীগের দায়িত্ব। আমরা সেভাবেই প্রস্তুতি গ্রহণ করছি।
 
বিএনপির ব্যর্থ আন্দোলন ও আস্ফালন-বিবৃতি প্রসঙ্গে ড. আব্দুর রাজ্জাক বলেন, ২০০৯ সালে আমরা ক্ষমতায় আসার পর থেকেই বেগম খালেদা জিয়া, বিদেশে থেকে তারেক রহমান আর মির্জা ফখরুল ইসলাম আলমগীরসহ অন্য বিএনপি নেতারা সরকার পতনের আন্দোলন, কর্মসূচি ও বিবৃতি দিয়ে আসছে। তার ফল কি, আমরা তা দেখেছি। সেসব ব্যর্থ আন্দোলনের পুনরাবৃত্তি ও অকার্যকর আস্ফালন-বিবৃতি আমরা দেখে আসছি। 
 
সম্মেলনে বাংলাদেশ মহিলা আওয়ামী লীগের সভাপতি সাফিয়া খাতুন, সাধারণ সম্পাদক মাহমুদা বেগম কৃক, টাঙ্গাইল জেলা আওয়ামী লীগের সভাপতি ফজলুর রহমান খান ফারুক, সাধারণ সম্পাদক জোয়াহেরুল ইসলাম, মোঃ ছানোয়ার হোসেন, ছোট মনির এমপি বক্তব্য রাখেন। 
#

জনগণের কষ্ট লাঘবে কম দামে টিসিবির পণ্য বিক্রি করছে সরকার

                                                          -- পরিবেশমন্ত্রী
ঢাকা, ৬ চৈত্র (২০ মার্চ) :

পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, সাধারণ জনগণের কষ্ট লাঘবে সম্ভাব্য সবকিছু করছে সরকার। দ্রব্যমূল্য বৃদ্ধির ফলে দরিদ্র জনগণের যাতে কষ্ট না হয়, যাতে তারা নিত্যপ্রয়োজনীয় পণ্য কম দামে কিনতে পারে এজন্য টিসিবির মাধ্যমে পণ্য বিক্রি শুরু করেছে সরকার।

পরিবেশমন্ত্রী মৌলভীবাজারের বড়লেখা উপজেলার দক্ষিণ শাহবাজপুর ইউনিয়ন পরিষদে 'টিসিবি নিত্যপ্রয়োজনীয় পণ্য বিক্রি কার্যক্রম' এর শুভ উদ্বোধন অনুষ্ঠানে প্রধান অতিথির বক্তব্যে এসব কথা বলেন।

মন্ত্রী বলেন, টিসিবির পণ্য যাতে সঠিক মানুষ সঠিকভাবে পায় তা নিশ্চিত করতে হবে। সঠিক মাপে এবং সরকার নির্ধারিত মূল্যে বিক্রি নিশ্চিত করতে সংশ্লিষ্টদের নির্দেশ প্রদান করেন মন্ত্রী। তিনি বলেন, আসন্ন রমজানে যাতে মানুষের কষ্ট না হয় তা নিশ্চিত করবে সরকার।

অনুষ্ঠানে অন্যান্যের মধ্যে উপস্থিত ছিলেন বড়লেখা উপজেলা পরিষদের চেয়ারম্যান সোয়েব আহমদ, উপজেলা নির্বাহী অফিসার খন্দকার মুদাচ্ছির বিন আলী, বড়লেখা উপজেলা পরিষদের সাবেক চেয়ারম্যান ও আওয়ামী লীগের সাধারণ সম্পাদক রফিকুল ইসলাম সুন্দর, ভাইস চেয়ারম্যান তাজ উদ্দিন।

এরপূর্বে বড়লেখা উপজেলার ছোটলিখা উচ্চ মাধ্যমিক বিদ্যালয়ের নব-নির্মিত চারতলা ভিত বিশিষ্ট একাডেমিক ভবনের উদ্বোধন করেন। এসময় মন্ত্রী ভৌত অবকাঠামো উন্নয়নের সাথে সাথে শিক্ষার মান উন্নয়নের ওপর গুরুত্বারোপ করেন।

#

কোভিড-১৯ সংক্রান্ত সর্বশেষ প্রতিবেদন

ঢাকা, ৬ চৈত্র (২০ মার্চ) :

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল শনিবার সকাল ৮টা থেকে আজ রবিবার সকাল ৮টা পর্যন্ত ২৪ ঘণ্টায় দেশে ৮২ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার শূন্য দশমিক ৯০ শতাংশ। এ সময় ৯ হাজার ৮২ জনের নমুনা পরীক্ষা করা হয়েছে।       

গত ২৪ ঘণ্টায় মারা গেছেন ৩ জন। এ পর্যন্ত ২৯ হাজার ১১৭ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৭০ হাজার ৪৭১ জন।

#

Prime Minister’s message on the International Day for the 
Elimination of Racial Discrimination  


Dhaka, 20 March :   


Prime Minister Sheikh Hasina has given the following message on the occasion International Day for the Elimination of Racial Discrimination :
“On the solemn occasion of the International Day for the Elimination of Racial Discrimination, I, on behalf of the people and the Government of Bangladesh, join the international community in renewing our unwavering commitment to fight against all forms of racism, racial discrimination, and xenophobia, and to promote tolerance, inclusion, and unity. 

Bangladesh's firm and uncompromising position against all forms of discrimination is deeply rooted in her history. The horrific experiences of exclusion from racial, linguistic, and ethnic prejudices that we had to endure inspired us to stand firm against all forms of racism and intolerance. The clarion call that our Father of the Nation, Bangabandhu Sheikh Mujibur Rahman, made on March 7, 1971, mobilized Bangalees to stand strong against systematic discrimination by waging a successful War of Liberation. Hence, respect for human rights and justice, as well as the elimination of all types of discrimination, are embedded in our constitution.  
A party to the International Convention on the Elimination of All Forms of Racial Discrimination (CERD), Bangladesh promotes international cooperation amongst and between all races, civilizations, cultures, and religions. As a testimony to such unflinching commitment to non-discrimination and tolerance, we globally promote the concept of ‘Culture of Peace.’ 

It is indeed a depressing reality that the world is still severely plagued with racism, racial discrimination, intolerance, and xenophobia. The brutal persecution of Rohingya in our vicinity is a glaring example. Moreover, with the proliferation of digital platforms, racism, and racial discrimination, unfortunately, are taking violent forms, necessitating an action-oriented approach to combat these evils. Against this backdrop, the theme of this year's observance of the day, ‘Voices for action against racism,’ is particularly relevant. It calls for consolidated and meaningful action towards combating racial discrimination. 

On this auspicious day, let us intensify global efforts towards the total elimination of all forms of racial discrimination for realizing an inclusive, resilient, peaceful, and tolerant world where no one will be left behind. 
Joi Bangla, Joi Bangabandhu

     May Bangladesh Live Forever."

#

সরকার জনগনের উন্নত জীবন-মান নিশ্চিতে কাজ করে যাচ্ছে

       -জনপ্রশাসন প্রতিমন্ত্রী

মেহেরপুর, ৬ চৈত্র (২০ মার্চ) :
জনপ্রশাসন প্রতিমন্ত্রী ফরহাদ হোসেন বলেছেন, শেখ হাসিনার নেতৃত্বাধীন আওয়ামী লীগ সরকার দেশের জনগণের উন্নত জীবন-মান নিশ্চিতে কাজ করে যাচ্ছে।

আজ মেহেরপুরে পবিত্র রমজান মাস উপলক্ষ্যে নিম্নআয়ের এক কোটি পরিবারের মাঝে সরকার কর্তৃক ভর্তুকি মূল্যে টিসিবি’র পণ্য বিক্রয় কার্যক্রমের উদ্বোধন কালে তিনি এ কথা বলেন।

প্রতিমন্ত্রী বলেন, সরকারের লক্ষ্য বাংলাদেশকে ২০৪১ সালের মধ্যে উন্নত সমৃদ্ধ রাষ্ট্রে পরিণত করা। দেশের মানুষের যেন দুর্ভোগ না হয়, সেজন্য সরকার ভর্তুকি মূল্যে টিসিবি’র পণ্য বিক্রয় করছে। এছাড়াও সরকার সামাজিক নিরাপত্তা কর্মসূচির আওতায় নিম্নআয়ের জনগণের মাঝে বিভিন্ন ধরনের ভাতা বিতরণ করছে যাতে তারা স্বচ্ছন্দে জীবনযাপন করতে পারে।

মেহেরপুরের জেলা প্রশাসক ড. মোহাম্মদ মুনসুর আলম খানের সভাপতিত্বে পুলিশ সুপার মোঃ রাফিউল আলম অনুষ্ঠানে বিশেষ অতিথি হিসেবে উপস্থিত ছিলেন।

এই কার্যক্রমের মেহেরপুর জেলায় প্রথম পর্যায়ে ৬৬ হাজার ৭ শত ৬২ পরিবারের মাঝে পরিবার প্রতি ৪৬০ টাকা মূল্যে ২ কেজি সয়াবিন তেল, ২ কেজি চিনি, ২ কেজি মসুর ডাল প্রদান করা হবে।

#

আইএলও’র সবক’টি মৌলিক কনভেনশন অনুস্বাক্ষর 

মাইলফলক স্পর্শ করতে যাচ্ছে বাংলাদেশ

                                -শ্রম প্রতিমন্ত্রী
জেনেভা, ৬ চৈত্র (২০ মার্চ) : 
শ্রম ও কর্মসংস্থান প্রতিমন্ত্রী বেগম মন্নুজান সুফিয়ান বলেছেন, কাজে যোগদানের ন্যূনতম বয়স সম্পর্কিত কনভেনশন ১৩৮ অনুস্বাক্ষরের মাধ্যমে আন্তর্জাতিক শ্রম সংস্থা (আইএলও)’র সবকয়’টি মৌলিক কনভেনশন অনুস্বাক্ষরের মাইলফলক স্পর্শ করতে যাচ্ছে বাংলাদেশ।

গতকাল সুইজারল্যান্ডের জেনেভোয় আইএলও’র পরিচালনপর্ষদের ৩৪৪তম সেশনে বক্তব্যদানকালে তিনি এ  কথা বলেন।

প্রতিমন্ত্রী জানান তিনি বাংলাদেশের পক্ষে আগামী ২২ মার্চ অনুস্বাক্ষরকৃত পত্র আইএলও’র মহাপরিচালক গাই রাইডার এর নিকট হস্তান্তর করবেন। আইএলও কনভেনশন ১৩৯ অনুযায়ী  ১৪ বছরের নিচে কেউ শিশুদের কাজে নিয়োজিত করতে পারবে না। তিনি বলেন, গত ২৮ ফেব্রুয়ারি প্রধানমন্ত্রী শেখ হাসিনার সভাপতিত্বে মন্ত্রী পরিষদ আইএলও কনভেনশন ১৩৮ অনুস্বাক্ষরের প্রস্তাব পাস করে। এছাড়া জাতীয় ত্রিপক্ষীয় পরামর্শ পরিষদও এই কনভেনশন অনুস্বাক্ষরে সভা করে মত দিয়েছে।

শ্রম প্রতিমন্ত্রী বলেন, ২০২৫ সালের মধ্যে সকল সেক্টর থেকে শিশুশ্রম নিরসন করা হবে। সকল খাত থেকে শিশুশ্রম নিরসনে সরকার সব ধরনের পদক্ষেপ নিয়েছে। সম্প্রতি সরকার আরো পাঁচটি খাতকে শিশুশ্রমের জন্য ঝুঁকিপূর্ণ খাত হিসেবে ঘোষণা করেছে বলে তিনি উল্লেখ করেন।

জবরদস্তিমূলক শ্রম সংক্রান্ত আইএলও প্রটোকল-২০১৪ (কনভেনশন-১৯৩০) এর ৫৭টি দেশ অনুস্বাক্ষর করেছে জানিয়ে প্রতিমন্ত্রী বলেন, বাংলাদেশও এ কনভেনশন অনুস্বাক্ষরকারী দেশ। শুধু তাই নয় বাংলাদেশের সংবিধানেও জবরদস্তিমূলক শ্রম নিষিদ্ধ। 

এ সময় মন্ত্রণালয়ের সচিব মো. এহছানে এলাহী, বেপজার নির্বাহী চেয়ারম্যান মেজর জেনারেল আবুল কালাম মোহাম্মদ জিয়াউর রহমান এবং সুইজারল্যান্ডে নিযুক্ত বাংলাদেশের রাষ্ট্রদূত ও জেনেভায় জাতিসংঘে বাংলাদেশের স্থায়ী প্রতিনিধি মো. মোস্তাফিজুর রহমান উপস্থিত ছিলেন।  
#

৩১ মার্চ থেকে ৬ এপ্রিল জাটকা সংরক্ষণ সপ্তাহ 

ঢাকা, ৬ চৈত্র (২০ মার্চ) : 
দেশের ইলিশ সম্পদ উন্নয়নে জাটকা রক্ষায় জনসচেতনতা সৃষ্টি ও জেলেদের জাটকা আহরণে নিরুৎসাহিত করতে আগামী ৩১ মার্চ থেকে ৬ এপ্রিল পর্যন্ত ‘জাটকা সংরক্ষণ সপ্তাহ ২০২২’ পালিত হবে।

আজ রাজধানীর মৎস্য ভবনে মৎস্য অধিদপ্তরের সম্মেলনকক্ষে ইলিশ সম্পদ উন্নয়ন সংক্রান্ত জাতীয় টাস্কফোর্সের সভায় এ সিদ্ধান্ত নেওয়া হয়।

সভায় সভাপতিত্ব করেন মৎস্য ও প্রাণিসম্পদ মন্ত্রণালয়ের সচিব ড. মুহাম্মদ ইয়ামিন চৌধুরী। মৎস্য ও প্রাণিসম্পদ মন্ত্রণালয়ের মো. তৌফিকুল আরিফ ও এস এম ফেরদৌস আলম , বাংলাদেশ মৎস্য উন্নয়ন কর্পোরেশনের চেয়ারম্যান মো. হেমায়েৎ হুসেন, বাংলাদেশ মৎস্য গবেষণা ইনস্টিটিউটের মহাপরিচালক ড. ইয়াহিয়া মাহমুদসহ, মৎস্য ও প্রাণিসম্পদ মন্ত্রণালয়ের এবং মন্ত্রিপরিষদ বিভাগ, সশস্ত্রবাহিনী বিভাগ, জননিরাপত্তা বিভাগ, বাণিজ্য মন্ত্রণালয়, নৌপরিবহন অধিদপ্তর, বিআইডব্লিউটিএ, বিআইডব্লিউটিসি, বাংলাদেশ আনসার ও ভিডিপি, র‌্যাব, বর্ডার গার্ড বাংলাদেশ, নৌপুলিশ, বাংলাদেশ নৌবাহিনী, বাংলাদেশ বিমানবাহিনী, বাংলাদেশ কোস্টগার্ড, বাংলাদেশ টেলিভিশন, বাংলাদেশ বেতার, বাংলাদেশ ট্রাক-কাভার্ড ভ্যান মালিক সমিতি, জাতীয় মৎস্যজীবী সমবায় সমিতি ও বাংলাদেশ ফিশিং বোট মালিক সমিতিসহ ইলিশ সম্পদ উন্নয়ন সংক্রান্ত জাতীয় টাস্কফোর্সের অন্যান্য সদস্যরা সভায় উপস্থিত ছিলেন।

সভায় মৎস্য ও প্রাণিসম্পদ সচিব বলেন, দেশের ইলিশ সম্পদ রক্ষায় জাটকা সংরক্ষণ সপ্তাহ উদযাপনের গুরুত্ব অপরিসীম। জাটকা সংরক্ষণের জন্য দেশের আপামর জনসাধারণকে সম্মিলিতভাবে কাজ করতে হবে।

সভায় জাটকা সংরক্ষণ সপ্তাহে কেন্দ্রীয়ভাবে ও জেলা-উপজেলা পর্যায়ে নানা কর্মসূচি পালনের সিদ্ধান্ত গৃহিত হয়। এসব কর্মসূচির মধ্যে উল্লেখযোগ্য হলো, সংবাদ সম্মেলন, সমাবেশ, নৌর‌্যালি ও আলোচনা অনুষ্ঠান আয়োজন, প্রিন্ট ও ইলেকট্রনিক মিডিয়ায় জাটকা রক্ষার গুরুত্ব বিষয়ে টকশো, টিভিসি ও স্ক্রল প্রচার, পোস্টার-লিফলেট বিতরণ, জেলে-মৎস্যজীবীদের নিয়ে ক্রীড়া প্রতিযোগিতা, সাংস্কৃতিক অনুষ্ঠান ও আলোচনা সভা আয়োজন, জাটকা রক্ষায় ভ্রাম্যমান আদালত ও অভিযান পরিচালনা, ইলিশ বিষয়ে সেমিনার আয়োজন প্রভৃতি।

দেশের আপামর জনসাধারণের কাছে ইলিশ তথা মৎস্য সম্পদের উন্নয়নে অবৈধ জাল ব্যবহারের ক্ষতিকর দিক ও জাটকা রক্ষার গুরুত্ব তুলে ধরতে ২০০৭ সাল থেকে প্রতিবছর জাটকা সংরক্ষণ সপ্তাহ পালিত হয়ে আসছে।
#
ইফতেখার/অনসূয়া/পরীক্ষিৎ/জাহাঙ্গীর/রবি/মাসুম/২০২২/১৫৩৭ ঘণ্টা 

সকলে মিলে জলবায়ু অভিযোজন পরিকল্পনা বাস্তবায়ন করা হবে

- পরিকল্পনা মন্ত্রী

ঢাকা, ৬ চৈত্র (২০ মার্চ) : 

পরিকল্পনা মন্ত্রী এম এ মান্নান বলেছেন, সমন্বিতভাবে জাতীয় অভিযোজন পরিকল্পনা বাস্তবায়ন করা হবে। বাংলাদেশের জনগণ অনেক আগে থেকেই অভিযোজনে অভ্যস্ত। তাই, সকলে মিলে আন্তরিকভাবে কাজ করলে জলবায়ু অভিযোজন পরিকল্পনা বাস্তবায়নে আমরা সফল হবো। পোড়ানো ইটের পরিবর্তে পরিবেশবান্ধব ব্লক ইটের ব্যবহার বৃদ্ধিতে প্রয়োজনীয় সকল ব্যবস্থা গ্রহণ করবে পরিকল্পনা মন্ত্রণালয়। এলক্ষ্যে পরিবেশ, বন ও জলবায়ু পরিবর্তন মন্ত্রণালয়সহ অন্যান্য সংস্থার সাথে সমন্বিতভাবে কাজ করা হবে।

আজ হোটেল ইন্টারকন্টিনেন্টালে পরিবেশ, বন ও জলবায়ু পরিবর্তন মন্ত্রণালয় আয়োজিত 'উন্নয়ন পরিকল্পনা, প্রকল্প প্রণয়ন ও বাস্তবায়ন প্রক্রিয়ায় জাতীয় অভিযোজন পরিকল্পনা অন্তর্ভুক্তিকরণ' বিষয়ক আলোচনা সভায় প্রধান অতিথির বক্তব্যে পরিকল্পনা মন্ত্রী এম এ মান্নান এসব কথা বলেন।

সভায় বিশেষ অতিথির বক্তব্যে পরিবেশ, বন ও জলবায়ু পরিবর্তন মন্ত্রণালয়ের উপমন্ত্রী হাবিবুন নাহার বলেন, জলবায়ু পরিবর্তনের ক্ষতিকর প্রভাব মোকাবিলায় বাংলাদেশ প্রণীত জাতীয় অভিযোজন পরিকল্পনা প্রধানমন্ত্রীকে বিশ্ব সভায় জলবায়ু যোদ্ধা হিসেবে আরো গ্রহণযোগ্য করবে। তিনি বলেন, ন্যাপে অন্তর্ভুক্ত পরিকল্পনা মোতাবেক মধ্য ও দীর্ঘ মেয়াদি  প্রকল্প গ্রহণ ও বাস্তবায়ন করে জলবায়ু পরিবর্তনের ঝুঁকি মোকাবিলায় সক্ষম হবে বাংলাদেশ।

পরিবেশ, বন ও জলবায়ু পরিবর্তন মন্ত্রণালয়ের সচিব মোঃ মোস্তফা কামাল এর সভাপতিত্বে অনুষ্ঠিত আলোচনা সভায় বিশেষ অতিথি হিসেবে উপস্থিত ছিলেন মন্ত্রণালয়ের উপমন্ত্রী হাবিবুন নাহার, অর্থনৈতিক সম্পর্ক বিভাগের সচিব ফাতিমা ইয়াসমিন, পরিকল্পনা বিভাগের সচিব প্রদীপ রঞ্জন চক্রবর্তী,  ন্যাপ প্রণয়ন প্রকল্পের জাতীয় প্রকল্প পরিচালক এবং মন্ত্রণালয়ের অতিরিক্ত সচিব (জলবায়ু পরিবর্তন) মোঃ মিজানুল হক চৌধুরী, ইউএনডিপি বাংলাদেশ এর আবাসিক প্রতিনিধি সুদীপ্ত মুখার্জি প্রমুখ। খসড়া ন্যাপ উপস্থাপন করেন ন্যাপ প্রণয়ন কমিটির টিম লিডার বিশিষ্ট জলবায়ু বিশেষজ্ঞ এমিরেটস অধ্যাপক ডক্টর আইনুন নিশাত এবং সিইজিআইএস এর নির্বাহী পরিচালক মালিক ফিদা এ খান।

#
দীপংকর/অনসূয়া/পরীক্ষিৎ/জাহাঙ্গীর/রবি/মাসুম/২০২২/১৫২১ ঘণ্টা 

টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া

ঢাকা, ৬ চৈত্র (২০ মার্চ) :         

সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বার্তাটি স্ক্রল আকারে প্রচারের জন্য অনুরোধ করা হলো :       


মূলবার্তা : 

আগামী ২২ মার্চ দেশব্যাপী ‘বিশ্ব পানি দিবস-২০২২’ উদযাপন করা হবে। এ বছর বিশ্ব পানি দিবসের প্রতিপাদ্য ‘ভূগর্ভস্থ পানি : অদৃশ্য সম্পদ, দৃশ্যমান প্রভাব’ – পানি সম্পদ মন্ত্রণালয়।   
#
গিয়াস/অনসূয়া/পরীক্ষিৎ/জাহাঙ্গীর/আসমা/২০২২/১৫৫০ ঘণ্টা 
তথ্যবিবরণী                                                                                                            নম্বর : ১১৫০

দ্রব্যমূল্য নিয়ে বিএনপিকে অস্থিতিশীলতা সৃষ্টি করতে দেওয়া হবে না

·  কৃষিমন্ত্রী 
মধুপুর (টাঙ্গাইল), ৬ চৈত্র (২০ মার্চ) : 
কৃষিমন্ত্রী ও আওয়ামী লীগের প্রেসিডিয়াম সদস্য ড. মো: আব্দুর রাজ্জাক বলেছেন, বিএনপিসহ কিছু রাজনৈতিক দল ভিত্তিহীন তথ্যের ভিত্তিতে নিত্যপণ্যের সামান্য দাম বৃদ্ধিকে অতিরঞ্জিত করে দেশে অস্থিতিশীলতা তৈরির পায়তারা করছে। প্রতিবাদের নাম করে আন্দোলন-কর্মসূচি দিয়ে দেশে অরাজকতা তৈরি করার চেষ্টা করছে। দ্রব্যমূল্যের দাম কিছুটা বাড়লেও দেশে খাদ্যদ্রব্যের কোন হাহাকার নেই, সংকট নেই। এ অবস্থায়, বিএনপি যদি মনে করে দ্রব্যমূল্যের কিছুটা দাম বৃদ্ধির জন্য দেশে আন্দোলন-সংগ্রাম করবে, অস্থিতিশীলতা সৃষ্টি করবে, সেটি তারা কিছুতেই পারবে না। তাদের এ অপপ্রয়াস অতীতের মতো এবারো ব্যর্থতায় পরিণত হবে।
আজ টাঙ্গাইলের মধুপুরে মালাউড়ী সরকারি প্রাথমিক বিদ্যালয়ে টিসিবির ফ্যামিলি কার্ড বিতরণ উদ্বোধন অনুষ্ঠানে প্রধান অতিথির বক্তব্যে মন্ত্রী এসব কথা বলেন। মধুপুর পৌরসভা এ অনুষ্ঠানের আয়োজন করে।  
মন্ত্রী বলেন, করোনার কারণে বিশ্বব্যাপী খাদ্যশস্যের উৎপাদন ও সরবরাহ বিঘ্নিত হয়েছে। অন্যদিকে ইউক্রেন-রাশিয়া যুদ্ধের প্রভাব খাদ্যশস্যের দামের ওপর পড়েছে। ফলে, বিশ্বব্যাপী খাদ্যপণ্যের দাম অস্বাভাবিক বৃদ্ধি পেয়েছে, দেশেও সম্প্রতি নিত্যপণ্যের দাম কিছুটা বেড়েছে। এ অবস্থায়, দেশে নিত্যপণ্যের দাম সহনীয় পর্যায়ে রাখতে ও মানুষের কষ্ট লাঘব করতে সরকার নিরলস চেষ্টা করছে। প্রধানমন্ত্রী শেখ হাসিনা নিম্নআয়ের খেটে খাওয়া গরিব মানুষের কষ্ট লাঘব করার জন্য ভর্তুকি দিয়ে কম মূল্যে দেশের এক কোটি পরিবারকে নিত্যপণ্য দেওয়ার ব্যবস্থা করেছেন।  এতে দরিদ্র মানুষেরা উপকৃত হবেন ও তাদের কষ্ট অনেকটা লাঘব হবে। 
কৃষিমন্ত্রী আরো বলেন, বর্তমান সরকার সবসময়ই জনগণের দুঃখ-কষ্টে পাশে ছিল, আছে এবং ভবিষ্যতেও থাকবে। এক কোটি পরিবারকে কমমূল্যে নিত্যপণ্য দেওয়ার এ ধারা অব্যাহত থাকবে। প্রয়োজনে আরো খাদ্য ও অন্যান্য সহায়তা নিয়ে আমরা জনগণের পাশে দাঁড়াবো। তিনি বলেন, কয়েকদিন পরেই রোজা শুরু হচ্ছে। রমজান মাসে ঈদের আগে আমরা ভিজিএফ দিবো, ১০ টাকা কেজিতে চাল বিতরণ করবো। ছোলা, ডাল, পেঁয়াজ, খেজুরসহ বিভিন্ন পণ্য দেওয়া হবে। এছাড়া, এপ্রিলের মাঝামাঝিতে নতুন ফসল আসবে। সব মিলিয়ে আমরা দ্রুত দাম নিয়ন্ত্রণ করতে পারবো ও নিত্যপ্রয়োজনীয় পণ্যের দাম সহনীয় পর্যায়ে নেমে আসবে বলে আশা করি।
অনুষ্ঠানে উপজেলা চেয়ারম্যান ছরোয়ার আলম খান আবু, উপজেলা নির্বাহী অফিসার শামীমা ইয়াসমিন, পৌরসভার মেয়র মো: সিদ্দিক হোসেন খান ও উপজেলা আওয়ামী লীগের নেতৃবৃন্দ উপস্থিত ছিলেন।
পরে কৃষিমন্ত্রী টাঙ্গাইল শহরের শহীদ স্মৃতি পৌর উদ্যানে জেলা মহিলা আওয়ামী লীগের ত্রিবার্ষিক সম্মেলনে প্রধান অতিথি হিসেবে অংশগ্রহণ করেন।

সুপ্রীম কোর্টের উভয় বিভাগের আজকের শুনানি আগামীকাল 

ঢাকা, ৬ চৈত্র (২০ মার্চ) : 


সাবেক রাষ্ট্রপতি ও প্রধান বিচারপতি সাহাবুদ্দিন আহ্‌মদ এর মৃত্যুতে তাঁর প্রতি শ্রদ্ধা জানিয়ে আজ বাংলাদেশ সুপ্রীম কোর্টের উভয় বিভাগের অবকাশকালীন বেঞ্চের বিচারিক কার্যক্রম বন্ধ রয়েছে।    

বাংলাদেশ সুপ্রীম কোর্টের উভয় বিভাগের আজকের কজলিস্টে উল্লিখিত মামলাসমূহ আগামীকাল ২১ মার্চ শুনানির জন্য গ্রহণ করা হবে।  

বাংলাদেশ সুপ্রীম কোর্টের হাইকোর্ট বিভাগ থেকে এক বিজ্ঞপ্তিতে এ তথ্য জানানো হয়।  

